
“Россия Федерацияса гражданалы – Коми Республика мутасын
уна патераа керкаяс пайӧн стрӧитӧмын участвуйтысьяслы
канмусянь отсӧг сетан мераяс да налысь инӧдъяс да оланпас серти интересъяс дорйӧм могысь содтӧд гарантияяс йылысь”
Коми Республикаса Оланпасӧ вежсьӧмъяс пыртӧм йылысь

Примитӧма Коми Республикаса
Каналан Сӧветӧн				          2020 вося урасьӧм тӧлысь 20 лунӧ

1 статья. Пыртны “Россия Федерацияса гражданалы – Коми Республика мутасын уна патераа керкаяс пайӧн стрӧитӧмын участвуйтысьяслы канмусянь отсӧг сетан мераяс да налысь инӧдъяс да оланпас серти интересъяс дорйӧм могысь содтӧд гарантияяс йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2012, 63 №, 1550 ст.; 2013, 17 №, 341 ст.; 2014, 13 №, 215 ст.; 2018, 10 №, 176 ст.; 19 №, ст. 354) татшӧм вежсьӧмъяс:
1. Нимсӧ гижны тадзи:
“Коми Республика мутасын уна патераа керкаяс да (либӧ) вӧрзьӧдны позьтӧм мукӧд эмбур объект пайӧн стрӧитӧмын участвуйтысьяслысь инӧдъяс да оланпас серти интересъяс дорйӧм вылӧ ӧткымын мера йылысь”.
2. 1 статьяын:
1) 1 юкӧн гижны тадзи:
“1. Тайӧ Оланпасыс урчитӧ Россия Федерацияса гражданалы канмусянь отсӧг сетан мераяс да налысь инӧдъяс да оланпас серти интересъяс дорйӧм могысь содтӧд гарантияяс – Коми Республика мутасын уна патераа керкаяс да (либӧ) вӧрзьӧдны позьтӧм мукӧд эмбур объект пайӧн стрӧитӧмын участвуйтысьяслы (водзӧ – пайӧн стрӧитӧмын участвуйтысьяс), кодъясӧс урчитӧм пӧрадокын пасйӧма Коми Республика мутасын оланін серти, сы лыдын кодъяслысь сьӧмсӧ кыскӧма Коми Республика мутасын уна патераа керкаяс да (либӧ) вӧрзьӧдны позьтӧм мукӧд эмбур объект стрӧитӧм вылӧ да кодъяслысь инӧдъяссӧ торкис стрӧитчысь, сы вӧсна мый сійӧ эз збыльмӧд кӧсйысьӧмъяссӧ, кутшӧмъяс артмисны пайӧн стрӧитӧмын участвуйтан сёрнитчӧмъясысь, кутшӧмъясӧс кырымалӧма пайӧн стрӧитӧмын участвуйтысьяс да стрӧитчысьяс костын “Уна патераа керкаяс да вӧрзьӧдны позьтӧм мукӧд эмбур объект пайӧн стрӧитӧмын участвуйтӧм йылысь да Россия Федерацияса ӧткымын оланпастэчас актӧ вежсьӧмъяс пыртӧм йылысь” Федеральнӧй оланпас серти (водзӧ лӧсялӧмӧн – инӧд торкалӧм улӧ веськалӧм граждана, пайӧн стрӧитӧмын участвуйтан сёрнитчӧм, Федеральнӧй оланпас), а сідзжӧ ладмӧдӧ Федеральнӧй оланпас збыльмӧдӧмкӧд йитчӧм мукӧд юалӧм.”;
2) 21 юкӧн гижны тадзи:
“21. Пайӧн стрӧитӧмын участвуйтысьяслы канмусянь отсӧг сетан мераяс да налысь инӧдъяс да оланпас серти интересъяс дорйӧм могысь содтӧд гарантияяс, кутшӧмъясӧс урчитӧма тайӧ Оланпасӧн, сетсьӧны инӧд торкалӧм улӧ веськалӧм гражданалы Коми Республика мутасын уна патераа керка да (либӧ) вӧрзьӧдны позьтӧм мукӧд эмбур объект серти, кутшӧмӧс стрӧитнысӧ стрӧитчысьыс мыйкӧ дыра кежлӧ дугӧдӧма (водзӧ – объект, кутшӧмӧс стрӧитнысӧ мыйкӧ дыра кежлӧ дугӧдӧма).”.
3. 2 статья гижны тадзи:
“2 статья
1. Коми Республикаын пайӧн стрӧитӧмын участвуйтысьяслысь инӧдъяс да оланпас серти интересъяс дорйӧм могысь Коми Республикаса республиканскӧй сьӧмкуд сьӧм тшӧтш весьтӧ збыльмӧдсьӧны канмусянь отсӧг сетан татшӧм мераяс:
1) инӧд торкалӧм улӧ веськалӧм гражданалы кредитъяс серти, кутшӧмъясӧс пайӧн стрӧитӧмын участвуйтысьяс босьтісны кредитнӧй организацияясысь Коми Республика мутасын олан жыръяс стрӧитӧм либӧ ньӧбӧм вылӧ, прӧчент мынтӧм вылӧ рӧскод юкӧнсӧ вештӧм вылӧ, сы лыдын пайӧн стрӧитӧмын участвуйтан сёрнитчӧмъяс серти олан жыръяс стрӧитӧм вылӧ, компенсацияӧн социальнӧй мынтӧмъяс сетӧм (водзӧ ‒ социальнӧй мынтӧмъяс);
2) пайӧн стрӧитӧмын участвуйтысьяслы юӧр боксянь отсалӧм;
3) стрӧитчысьяслы юӧр, котыртӧм да методика боксянь отсӧг сетӧм Коми Республика мутасын уна патераа керкаяссӧ да (либӧ) вӧрзьӧдны позьтӧм мукӧд эмбур объектсӧ инженерно-техническӧя могмӧдан везъяс дорӧ йитігӧн (технологическӧя ӧтлаӧдігӧн) сэк, кор Коми Республика мутасын уна патераа керкасӧ да (либӧ) вӧрзьӧдны позьтӧм мукӧд эмбур объектсӧ уджӧ пыртӧм вылӧ разрешениеыс эм, документъяссӧ оформитӧма да босьтӧма, кутшӧмъясӧс сетӧны тӧдмасьӧм вылӧ Федеральнӧй оланпас серти пайӧн стрӧитӧмын участвуйтысьлӧн корӧм серти.
2. Пайӧн стрӧитӧмын участвуйтысьяслысь инӧдъяс да оланпас серти интересъяс дорйӧм могысь да сэтшӧм условиеяслы артмыны позьтӧмлун могысь, кор Коми Республика мутасын кыптӧны уна патераа керкаяс да (либӧ) вӧрзьӧдны позьтӧм мукӧд эмбур объект, кутшӧмъясӧс колӧ пыртны мытшӧда объектъяслӧн ӧтувъя реестрӧ, кутшӧмӧс артмӧдӧны Федеральнӧй оланпас серти, Коми Республикаын нуӧдӧны Коми Республика мутасын уна патераа керкаяс да вӧрзьӧдны позьтӧм мукӧд эмбур объект стрӧитан юкӧнын ситуация бӧрся мониторинг, мый збыльмӧдӧны пайӧн стрӧитӧмын участвуйтысьяслысь сьӧмсӧ кыскӧмӧн, Коми Республика мутасын уна патераа керкаяс да (либӧ) вӧрзьӧдны позьтӧм мукӧд эмбур объект лыддьӧгысь тӧдмӧгъяс подув вылын, кутшӧмъясӧс стрӧитігӧн стрӧитчысьыс 1 тӧлысьысь дырджык вылӧ торкис пайӧн стрӧитӧмын участвуйтан пасйӧм сёрнитчӧм серти пайӧн стрӧитан объектсӧ пайӧн стрӧитӧмын участвуйтысьлы сетан кадколастсӧ (водзӧ – объектъяс лыддьӧг). Тайӧ юкӧнын индӧм мониторингсӧ нуӧдӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт орган Коми Республикаса Веськӧдлан котырӧн урчитӧм пӧрадокын.”.
4. 21 статьяын:
1) 1 юкӧнса 1 да 2 пунктъясын, 2 юкӧнын “мытшӧда объект” кывъяс вежны “объектсӧ, кутшӧмӧс стрӧитнысӧ мыйкӧ дыра кежлӧ дугӧдӧма,” кывъясӧн;
2) 1 юкӧнса 3 пункт гижны тадзи:
“3) объект, кутшӧмӧс стрӧитнысӧ мыйкӧ дыра кежлӧ дугӧдӧма, помӧдз стрӧитнысӧ да сійӧс уджӧ пыртӧмсӧ инвесторӧн могмӧдӧм, кодлы объектсӧ, кутшӧмӧс стрӧитнысӧ мыйкӧ дыра кежлӧ дугӧдӧма, стрӧитчысьыс стрӧитчысьӧн инӧд торкалӧм улӧ веськалӧм гражданалӧн сӧгласлунӧн вуджӧдіс стрӧитчысьлысь инӧдъяссӧ да кывкутана могъяссӧ объектсӧ, кутшӧмӧс стрӧитнысӧ мыйкӧ дыра кежлӧ дугӧдӧма, пайӧн стрӧитӧмын участвуйтан водзджык кырымалӧм сёрнитчӧмъяс серти.”.
5. 3 статьяын:
1) 1 юкӧнын “Мытшӧда объектъяслысь реестр” кывъяс вежны “Объектъяслысь лыддьӧг” кывъясӧн;
2) 3 юкӧнын “мытшӧда объектъяслӧн реестрӧн” кывъяс вежны “объектъяслӧн лыддьӧгӧн” кывйӧн.
6. Содтыны татшӧм сюрӧса 31 статья:
“31 статья
1. Коми Республикаса Веськӧдлан котырлӧн нормативнӧй инӧда актӧн фондлӧн котыртана-инӧда формаын лӧсьӧдӧны ӧтувъя абу коммерческӧй организациясӧ (водзӧ – Коми Республикаса фонд), медым ладмӧдны Федеральнӧй оланпаслӧн 211 статьяын индӧм йӧз водзын банкротъясӧн шуӧм стрӧитчысьяслысь кӧсйысьӧмъяссӧ Коми Республикаса фондлы стрӧитчысьяслысь эмбурсӧ (сы лыдын эмбур вылӧ инӧдъяссӧ) да кӧсйысьӧмъяссӧ сетӧмӧн, медым помӧдз стрӧитны Коми Республика мутасын уна патераа керкаяс да (либӧ) вӧрзьӧдны позьтӧм мукӧд эмбур объект, кутшӧмъясӧс стрӧитӧны пайӧн стрӧитӧмын участвуйтысьяслысь сьӧмсӧ кыскӧмӧн Федеральнӧй оланпасӧн урчитӧм пӧрадокын, да (либӧ) помӧдз стрӧитны инженерно-техническӧй инфраструктураса объектъяс, социальнӧй инфраструктураса объектъяс, кутшӧмъясӧс индӧма школаӧдз велӧдан организацияяс, общеобразовательнӧй организацияяс, поликлиникаяс меститӧм вылӧ, транспорт инфраструктураса объектъяс да капитальнӧя стрӧитан объектъяс, кутшӧмъяс йитӧны (технологическӧя ӧтлаӧдӧны) стрӧитан объектъяссӧ инженерно-техническӧя могмӧдан везъяс дорӧ, медым водзӧ вылӧ дон босьттӧг найӧс сетны канму либӧ муниципальнӧй эмбурӧ.
2. Коми Республикаса фондсӧ вермӧны лӧсьӧдны Федеральнӧй оланпаслӧн 231 статьяса 11 юкӧнын индӧм мытшӧда объектъяслӧн ӧтувъя реестрӧ Коми Республика мутасын меститчӧм стрӧитан объектъяс йылысь тӧдмӧгъяссӧ пыртӧм бӧрын.
3. Коми Республикаса фондлысь уджалан плансӧ, Коми Республикаса фондлысь чӧжӧс да рӧскод финансӧвӧй плансӧ (сьӧмкудсӧ), сы лыдын административнӧй да овмӧс нуӧдан рöскод сметасӧ, Коми Республикаса фондлысь штатнӧй расписаниесӧ, Коми Республикаса фондын уджалысьяслы уджысь мынтысян фондлысь ыдждасӧ вынсьӧдӧны пӧрадокын, кутшӧмӧс урчитӧма Коми Республикаса Веськӧдлан котырлӧн нормативнӧй инӧда актӧн, мый серти лӧсьӧдӧны Коми Республикаса фондсӧ.”.
7. 4 статьяса 2 юкӧнын:
[bookmark: __DdeLink__692_3718954912]1) 2 пунктын “уна патераа керка пайӧн стрӧитӧмын участвуйтан сёрнитчӧмӧн” кывъяс вежны “пайӧн стрӧитӧмын участвуйтан сёрнитчӧмӧн” кывъясӧн, “мытшӧда объектъяс реестрӧ” кывъяс вежны “объектъяс лыддьӧгӧ” кывъясӧн;
2) 4 пункт киритны.

Статья 2. Тайӧ Оланпасыс вынсялӧ сійӧс официальнӧя йӧзӧдӧм бӧрын дас лун кольӧм мысти.
Коми Республикаса Веськӧдлан котырлы примитны тайӧ Оланпассӧ збыльмӧдысь нормативнӧй инӧда актъяс.


Коми Республикаса Юралысь 					   С.А. Гапликов

